წითელა ევროპაში
2016 წლის 1 დეკემბრიდან 2017 წლის 30 ნოემბრის ჩათვლით ევროპის რეგიონში აღირიცხა 14 939 წითელას შემთხვევა; მ.შ. 34 შემთხვევა დასრულდა ლეტალურად: კერძოდ, რუმინეთში - 23, იტალია - 4, საბერძნეთში - 2, ბულგარეთში - 1, გერმანიაში - 1, პორტუგალიაში - 1, საფრანგეთში - 1,  და ესპანეთში - 1.
წითელას შემთხვევები ამავე პერიოდში რეგისტრირებულია ევროპის ყველა ქვეყანაში, გარდა ლატვიასა და მალტისა.
ანგარიშგებული შემთხვევებიდან რომელთა ასაკი ცნობილია (14 391), 37% 5 წლამდე ასაკისაა და ყველაზე მაღალი ინციდენტობა წლამდე ასაკშია (367.4 მილიონზე), შემდეგ 1-4 წლის ასაკში (164.8 მილიონზე). იმ შემთხვევებიდან, რომელთა აცრის სტატუსი ცნობილია (13 579), 87% არაა ვაქცინირებული, 8% ვაქცინირებულია 1 დოზით,  3% - ორი დოზით და 2%-ში დოზათა რაოდენობა უცნობია. ყველა შემთხვევის 6%-ში ვაქცინაციის სტატუსი უცნობია; ხოლო ამ უკანასკნელ ჯგუფში ლიდერობს 25-29 წლის ასაკი (12%). აუცრელთა შორის პროპორციული წილით ლიდეროს 1 წლამდე ასაკი (96%), რომელიც ყველაზე უფრო მოწყვლადია და მათი დაცვა შესაძლებელია თუ საერთო-პოპულაციური იმუნურობა იქნება 95%.

· 2017 წლის ნოემბრიდან 2018 წლის 11 იანვრის ჩათვლით წითელას ეპიდაფეთქება (77 შემთხვევით) დაფიქსირდა საფრანგეთში, ბორდოს რეგიონში. ეპიდაფეთქება დაიწყო ბორდოს რეგიონის სხვადასხვა ნაწილში. (ბორდოს უნივერსიტეტის კამპუსებში) ეპიდაფეთქებისას ძირითად დაავადდნენ ახალგაზრდები, მოზარდები და ბავშვები;
· 2017 წლის 22 დეკემბრის მონაცემებით ავსტრიაში დაფიქსირდა  წითელას 95 შემთხვევა;
· 2017 წლის 3 დეკემბრის მონაცემებით  ჩეხეთში დაფიქსირდა 142 წითელას  შემთხვევა;
· 2017 წლის 17 დეკემბრის მონაცემებით გერმანიაში დაფიქსირდა წითელას 919 შემთხვევა, 2016 წელს ამავე პერიოდში - 319 წითელას შემთხვევა;
· 2017 წლის 17 მაისიდან 31 დეკემბრის ჩათვლით საბერძნეთში დაფიქსირდა 968 წითელას შემთხვევა აქედან 566 ლაბორატორიულად დადასტურებული, ასევე დაფიქსირდა ორი გარდაცვალება. შემთხვევათა უმეტესობა ფიქსირდებოდა ბავშვებში, ასევე 25-45 წლის მოზრდილებში, რომლებიც არ იყვნენ ვაქცინირებულნი ან ჩატარებული ჰქონდა არასრული ვაქცინაცია;
· 2017 წლის 12 დეკემბრის მონაცემებით იტალიაში დაფიქსირდა წითელას 4885 შემთხვევა, აქედან 4 გარდაცვალება. 4885  შემთხვევიდან 315 შემთხვევა დაფიქსირდა  ჯანდაცვის მუშაკებში, შემთხვევათა 88% არ იყო ვაქცინირებული ხოლო 6% მიღებული ჰქონდა მხოლოდ ერთი დოზა. 2016 წელის მანძილზე იტალიაში სულ დაფიქსირდა წითელას 862 შემთხვევა;
· 2016 წლის 1 იანვრიდან 2018 წლის 5 იანვრის ჩათვლით რუმინეთში დაფიქსირდა წითელას 10307 შემთხვევა აქედან გარდაიცვალა 37. 1969 შემთხვევა დაფიქსირდა 2016 წელს, 8338 შემთხვევა კი 2017-2018 წელს;
· 2017 წლის 10 დეკემბრიდან 2018 წლის 11 იანვრის ჩათვლით შვედეთში დაფიქსირდა წითელას 26 შემთხვევა, რომელთაც კავშირი ჰქონდა გოტენბურგის ეპიდაფეთქებასთან. წითელას პირველი შემთხვევა დაფიქსირდა 10 დეკემბერს გოტენბურგის საუნივერსიტეტო კლინიკაში;
· 2017 წლის 19 დეკემბრის მონაცემებით გაერთიანებულ სამეფოში დაფიქსირდა ეპიდაფეთქების 98 შემთხვევა (გრძელდება ამჟამადაც, დაზუსტებული მონაცემი ვერ მოვიპოვეთ). ამ შემთხვევებიდან 34 დაფიქსირდა დასავლეთის იორკშირში, 28 შემთხვევა ჩეშირსა და ლივერპულში, 22 დასავლეთი მიდლენდიში, 10 სურეიში და 4 დიდ მანჩესტერში;
· 2017 წლის ოქტომბრიდან 2018 წლის 5 იანვრამდე სერბეთში დაფიქსირდა წითელას 808 შემთხვევა, აქედან 350 დადასტურებული, შემთხვევათა 92%  არ იყო ვაქცინირებული ან ვაქცინირებული იყო არასრულად ან უცნობი იყო ვაქცინაციის სტატუსი. შეტყობინებული იქნა გარდაცვალების ორი შემთხვევა, ( 30 წლის მამაკაცი და 2 წლის ბავშვი) რომელთაგანაც არცერთი არ იყო ვაქცინირებული;
· 2017 წელს უკრაინაში დაფიქსირდა წითელას 3382 შემთხვევა აქედან გარდაიცვალა 5 ( 3 მოზრდილი და 2 ბავშვი);
ECDC-ის მიმართვაში აღნიშნულია, რომ წითელას ეპიდაფეთქებები კვლავ მიმდინარეობს ევროპის რიგ ქვეყნებში, არსებობს რისკი იმისა, რომ  დაავადების გავრცელება მოხდეს გარკვეულ პოპულაციებში. მიმდინარე ეპიდაფეთქებები გავლენას ახდენს - ჯანდაცვის მუშაკებზე, ადამიანებზე, რომლებიც იმყოფებიან დაავადებების განვითარების და გართულებების რისკის ქვეშ (წლამდე ასაკი, იმუნოსუპრესირებულები).
წითელას ორდოზიანი ვაქცინაცია წარმოადგენს პრევენციის საუკეთესო გზას. გამოყენებული უნდა იქნას ჯანდაცვის ყველა ბერკეტი, რათა  ევროკავშირის ყველა ქვეყნის მოსახლეს გააჩნდეს წითელას იმუნიზაციის ისტორიის დოკუმენტი. თუ მოსახლეს არ ექნება ვაქცინაციის დოკუმენტური ისტორია მაშინ, უნდა მოხდეს მისი ხელახალი ვაქცინაცია. ვაქცინაციის ისტორია ხელმისაწვდომი უნდა იყოს ჯანდაცვის მუშაკებისთვის, ექსპოზიციის და აფეთქების შემთხვევისას. საჭიროა წითელას ორჯერადი ვაქცინაციით პოპულაციის 95 % მოცვა, რათა შეწყდეს წითელას ვირუსის ცირკულაცია და არ მოხდეს მისი ხელახალი გავრცელება. 
სიტუაცია უკრაინაში
2018 წლის დასაწყისიდან უკრაინაში რეგისტრირებულია წითელას 1285 შემთხვევა; მ.შ. 4 დასრულდა ლეტალურად. 4 ლეტალური შემტხვევა აღრიცხული იყო 2017 წელსაც.
[bookmark: _GoBack]რუსეთი - იძებნება ინფორმაცია 2018 წელს წითელას აფეთქებებზე - ადიღეისა და ჩეჩნეთის ა/რ-ში, როსტოვის მხარეში, მოსკოვში. 2017 წელს ავადობა წითელათი გაიზარდა 4-ჯერ 2016 წელთან შედარებით.

